
2024 წლის საუკეთესო პრაქტიკის პროგრამაში მონაწილეობაზე
ქალაქ ქუთაისის მუნიციპალიტეტი

1. პრაქტიკის/ინიციატივის სათაური: 
[bookmark: _GoBack]
   „გენდერული ნიშნით და ოჯახში ძალადობის მსხვერპლი ქალებისათვის ფსიქიატრიული         სერვისებით  უზრუნველყოფა“ 
პროექტი ითვალისწინებს, ქალაქ ქუთაისში რეგისტრირებული და მცხოვრები გენდერული ნიშნით და ოჯახში ძალადობის მსხვერპლი ქალებისა და გოგონებისთვის ფსიქიკური სერვისების მიწოდებას, ფსიქიატრის, ფსიქოლოგის, სოციალური მუშაკის, კონსულტაციას და ფსიქიატრის მიერ დანიშნული მედიკამენტებით უზრუნველყოფას.

2. თემატიკა:
(გამოცხადებული საკონკურსო თემის დასახელება)

გენდერული თანასწორობის ხელშეწყობა და გენდერულად მგრძნობიარე მუნიციპალური სერვისების განვითარება


3. პრაქტიკის/ინიციატივის ავტორი/ინიციატორი: 
(მუნიციპალიტეტი, საერთაშორისო არასამთავრობო ორგანიზაცია, ადგილობრივი არასამთავრობო ორგანიზაცია, ადგილობრივი მოსახლეობა). 

 „წამების მსხვერპლთა ფსიქოსოციალური და სამედიცინო რეაბილიტაციის საქართველოს ცენტრი - GCRT“; ქალაქ ქუთაისის მუნიციპალიტეტის მერიის პირველადი სტრუქტურული ერთეული სოციალურ საკითხთა სამსახური. 

4. მუნიციპალიტეტის ზოგადი მონაცემები: 
(ძირითადი/ზოგადი ინფორმაცია მუნიციპალიტეტის შესახებ: დასახელება, გეოგრაფიული მდებარეობა, მოსახლეობის რაოდენობა, და ა.შ. მაქსიმუმ ნახევარი გვერდი)

ქალაქ ქუთაისის მუნიციპალიტეტი, უძველესი კულტურისა და ისტორიის მქონე საქართველოს ქალაქი, მსოფლიოს უძველესი ქალაქების რიცხვშია. იგი იმერეთის მხარის ადმინისტრაციული ცენტრია, მდებარეობს მდინარე რიონის სანაპიროებზე. ოფიციალურად ქალაქად გამოცხადდა 1811 წელს. ქუთაისის ძველი სახელებია: აია, ქუთაია, ქუთათისიუმი. შუა საუკუნეებში ქუთაისის სახელი უკავშირდებოდა დავით აღმაშენებლის მოღვაწეობას, ახალ ეპოქაში — აკაკი წერეთლის, გალაკტიონ ტაბიძის, ზაქარია ფალიაშვილის, კოტე მარჯანიშვილის და სხვა გამოჩენილი საზოგადო მოღვაწეების საქმიანობას. 
ქუთაისი არის ეკონომიკურად ერთ-ერთი ყველაზე სწრაფად მზარდი ქალაქი საქართველოში, რომელიც დაკავშირებული მხარეების ფართო ჩართულობით უზრუნველყოფს: მაღალი ხარისხის განათლების სერვისის მიწოდებას; მაღალი ხარისხის ადმინისტრაციული, საკონსულტაციო და საყოფაცხოვრებო სერვისის მიწოდებას; საინვესტიციო და სამეწარმეო გარემოს; საქალაქო ინფრასტრუქტურის მოწესრიგებას; ქალაქის ცნობადობის გაზრდას; ტურისტული ატრაქციების გაუმჯობესებას და მათი მიმზიდველობის ზრდას;  გამართული სპორტული და კულტურული ინფრასტრუქტურის შექმნას; ეკოლოგიური და გამწვანების სტანდარტების დაცვას. 
ქუთაისი ერთ-ერთი თვითმმართველი ქალაქია და თვითმმართველობა ხორციელდება წარმომადგენლობითი და ორგანოების (საკრებულო და მერია). ქალაქი დაყოფილა 12 ადმინისტრაციულ ერთეულად.   ქალაქის აღმასრულებელი ორგანოს  ხელმძღვანელობს მერი, რომელსაც პირადაპირი წესით ირჩევს ქალაქის მოსახლეობა. ქალაქის თვითმმართველობის ხელმძღვანელობაში შედის 3 მერის  მოადგილე საკურატორო სფეროების მიხედვით, მერის ადმინისტრაციის უფროსი და 9  პირველადი სტრუქტურული ერთეულის სამსახურის უფროსი. ამჟამად, მოსახლეობა 128 000-ს შეადგენს (2023 წლის მონაცემებით).


5. მუნიციპალიტეტის მახასიათებლები: 
(გარემოებები, რომლებიც გავლენას ახდენს მუნიციპალიტეტის საქმიანობაზე)

· შიდა ფაქტორები - იმ გარემოებების აღწერა, რომელიც გავლენას ახდენს საუკეთესო პრაქტიკის კონკურსში წარდგენილი პროექტის განხორციელებაზე, მაგ.: საჯარო მოხელეების კვალიფიკაცია, ფინანსური რესურსი, ტექნიკური შესაძლებლობები და ა.შ.;
· გარე ფაქტორები - ეკონომიკური, სოციალური და პოლიტიკური მდგომარეობა, ასევე, მუნიციპალიტეტის საქმიანობაზე გავლენის მქონე სხვა ფაქტორები (მნიშვნელოვან სატრანზიტო გზასთან სიახლოვე, მსხვილ საერთაშორისო პროექტში ჩართულობა და ა.შ.), რომლებსაც შეეძლო გავლენა მოეხდინა პროექტის განხორციელებაზე;
   	შიდა ფაქტორები, რაც მუნიციპალიტეტს საშუალებას აძლევს და გავლენას ახდენს საუკეთესო პრაქტიკის კონკურსში წარდგენილი პროექტის განხორციელებაზე არის: კვალიფიციური, ადამიანური და ფინანსური რესურსების არსებობა;  მოწესრიგებული და გამართული მატერიალურ-ტექნიკური ბაზა. საჭიროების შემთხვევაში მოქნილი ცვლილებების განხორციელების შესაძლებლობა.
 პროექტის მდგრადობის განმაპირობებელი გარე ფაქტორებია: ქვეყანაში არსებული სტაბილური ეკონომიკური, სოციალური და პოლიტიკური მდგომარეობა; პარტნიორი ორგანიზაციის გამოცდილება და შედეგზე ორიენტირებული საქმიანობა. პროექტი თანადაფინანსებულია ევროკავშირის მიერ და აქვს მყარი ფინანსური და პარტნიორული მხარდაჭერა. 
6. პრაქტიკის/ინიციატივის მოკლე აღწერა: 
 (მაქსიმუმ ერთი გვერდი. მნიშვნელოვანია, რომ შინაარსი მოიცავდეს შემდეგ სავალდებულო საკითხებს)

· გამოწვევა - პრობლემის მნიშვნელოვანი გარემოებების მითითება;
· წარსული გამოცდილება - როგორ ხდებოდა გამკლავება აღნიშნულ პრობლემასთან და რა უშლიდა ხელს მის აღმოფხვრას;
· პასუხი არსებულ გამოწვევაზე - მოკლე აღწერა და მიღწეული შედეგი


[bookmark: _Hlk151137156]ოჯახში და გენდერული ნიშნით ქალთა მიმართ ძალადობა გლობალური პრობლემაა და ის დღემდე რჩება მსოფლიოში ყველაზე სერიოზულ გამოწვევად. გამონაკლისს არც საქართველო წარმოადგენს. ქუთაისის მუნიციპალიტეტში მცხოვრები ქალებისა და გოგოენებისთვის, ჯერ კიდევ არ არის თავისუფლად ხელმისაწვდომი ფსიქოსოციალური სერვისები. მოსახლეობის ამ მოწყვლადი ჯგუფისთვის ჩვენ მიერ შეთავაზებული სერვისი ამ სახით არის ინოვაციური იმდენად, რომ პირველად საქრთველოს მასშტაბით ხორციელდება სწორედ ქალაქ ქუთაისში. აღნიშნული პროექტი ხელს შეუწყობს რეგიონში, ოჯახში და გენდერული ძალადობის მსხვერპლი ქალების რეაბილიტაციას და მათ სოციალური ფუნქციონირების გაუმჯობესებას.
ქალთა მიმართ ძალადობა, თავისი ყველა ფორმითა და გამოვლინებით, ადამიანის უფლებებისა და ძირითადი თავისუფლებების დარღვევაა.  ის საკმაოდ გავრცელებულია საზოგადოების ყველა ფენაში, სხვადასხვა ფინანსური, სოციალური სტატუსისა  და რელიგიური მრწამსის მქონე თემებში. ძალადობის გამოცდილება ქალებში ღრმა ფსიქოლოგიურ ტრავმას იწვევს, რამაც შეიძლება გავლენა მოახდინოს მათ ფსიქკურ ჯანმრთელობაზე, ემოციურ მდგომარეობაზე, ურთიერთობებზე, თვითგანვითარებასა და შემოქმედებითობაზე. 
პრობლემის გადასაჭრელად ქვეყნის პოლიტიკა რამდენიმე მიმართულებით ვითარდება და  იხვეწება, კერძოდ საკანონმდებლო, სამართლებრივი, სოციალური და ჯანდაცვის მიმართულებებით.
მუნიციპალური პროექტის მიზანი ოჯახში და გენდერული ნიშნით ძალადობის მსხვერპლი ქალებისთვის ფსიქიატრიული სერვისების მიწოდებაა. საყურდღებოა, რომ ხშირად სტიგმის/თვითსტიგმის გამო ბენეფიციარი უარს ამბობს მიმართოს ფსიქიატრიულ სტაციონარს, რაც კიდევ უფრო აუარესებს მის ჯანმრთელობის მდგომარეობას, ქალი ხდება დისფუნქციური და ზოგ შემთხვევაში საშიში შვილებისა და საზოგადოებისთვის. რადგან ქვეყანაში ჯერ კიდევ არსებობს ფსიქოსოციალური და სამედიცინო-ფსიქოლოგიური სერვისების ნაკლებობა. ადგილობრივ დონეზე მნიშვნელოვანი ნაბიჯია გენდერული ნიშნით ძალადობაგანცდილი ქალებისათვის ისეთი დახმარების აღმოჩენა, რაც გააუმჯობესებს მათ სიცოცხლის ხარისხს და ჯანმრთელობის მდგომარეობას. 
UNFPA-ს და გაეროს ქალთა ორგანიზაციის მიერ გასულ წლებში ჩატარებულმა კვლევებმაც გამოკვეთა, რომ ძალადობის მსხვრპლი ქალების საჭიროების დაკმაყოფილების ერთ-ერთი გზა ფსიქოსოციალური და და სამედიცინო სერვისების მიწოდებაა. 
პროექტის შედეგად სარგებელს იღებენ ქუთაისის მუნიციპალიტეტში მცხოვრები ძალადობის მსხვერპლი ქალები. კერძოდ, მათთვის ხელმისაწვდომია მიზანმიმართული ფსიქიკური ჯანმრთელობის სერვისები: ფსიქიატრის კონსულტაცია, ფსიქიატრის მიერ დანიშნული მედიკამენტებით უზრუნველყოფა, ფსიქოლოგის და სოციალური მუშაკის კონსულტაცია. 
წარსული გამოცდილება ამ მიმართულებით მწირია, ამიტომ პრობლემის აქტუალობიდან გამომდინარე, საჭიროებს ისეთ ინტერვენციას, რის შემდეგაც ბენეფიციართათვის შესაძლებელი გახდება დაავადების დროული მართვა და რეციდივის რისკის შემცირება. გრძელვადიან პერსპექტივაში ფსიქოსოციალური მომსახურების დანერგვა, ბენეფიციარებს  დაეხმარება საკუთარი უნარ-ჩვევების გამოვლენასა და განვითარებაში, სოციუმში ჩართულობის ხარისხის გაზრდაში. 


7.  განხორციელებული პრაქტიკის/კონკრეტული ინიციატივის დეტალური აღწერა:
(გამოწვევის გამკლავების მიზნით გაწეული სამუშაო. გთხოვთ, პრაქტიკის აღწერისას თანმიმდევრულად მიყვეთ ქვემოთ ჩამოთვლილ პუნქტებს)
· პროექტის შინაარსი;
· აქტივობათა გეგმა/გრაფიკი (გთხოვთ წარმოადგინოთ ცხრილის სახით);
· პროექტის განხორციელებისათვის მიღებული/გაფორმებული გადაწყვეტილებების, ან პროექტთან დაკავშირებული დოკუმენტების ჩამონათვალი (მუნიციპალიტეტის რელევანტური სტრატეგიული დოკუმენტები, განვითარების გეგმა, ბრძანებები, განკარგულებები, დადგენილებები, რეზოლუციები, შეხვედრის ოქმები, ინსტრუქციები და ა.შ.). აღნიშნული დოკუმენტაცია თან უნდა დაერთოს განაცხადის შევსებულ ფორმას;
· ინფორმაცია მოქალაქეების, სხვადასხვა ორგანიზაციებისა და ინსტიტუციების   (მ.შ. მიზნობრივი და მოწყვლადი ჯგუფების, უმცირესობების, ქალების, ახალგაზრდების, ადგილობრივი სათემო ორგანიზაციების, არასამათავრობო სექტორის წარმომადგენლების, დასახლების საერთო კრების, მერის მრჩეველთა საბჭოს, კერძო სექტორის წარმომადგენლების, საჯარო დაწესებულებების და სხვა) ჩართულობის შესახებ;
· ინფორმაცია პროექტისთვის გამოყენებული რესურსის შესახებ. მ.შ.: 
ა) ადამიანური რესურსი - საკუთარი/არასაკუთარი;
ბ) ფინანსური - მუნიციპალიტეტის ბიუჯეტი/დონორის დახმარება;
გ) გამოყენებული მატერიალურ-ტექნიკური რესურსი;
· პროექტის განხორციელების პროცესში გამოკვეთილი პრობლემებისა და მათი გადაჭრის გზების აღწერა;
· ინფორმაცია იმ პარტნიორების შესახებ, ვინც ჩართულნი იყვნენ პროექტის დაგეგმვის, ან განხორციელების ეტაპზე; 
· სხვა დამატებითი ინფორმაცია, რაც მნიშვნელოვანი იყო პროექტის წარმატებით განხორციელებისათვის;
პროექტი ითვალისწინებს, ქალაქ ქუთაისში ოჯახში და გენდერული ნიშნით ძალადობის მსხვერპლი ქალების და გოგონების მხარდაჭერას, რომლებიც საჭიროებენ ფსიქიკური ჯანმრთელობის სერვისებში ჩართვას. 
ქვეპროგრამის მომსახურების მიმწოდებელს წარმოადგენს ა(ა)იპ „წამების მსხვვერპლთა ფსიქო-სოციალური და სამედიცინო რეაბილიტაციის საქართველოს ცენტრი“ /GCRT, რომელიც  პროექტის „ქუთაისის მუნიციპალიტეტში მცხოვრები ძალადობის მსხვერპლი ქალების ფსიქიკური ჯანმრთელობის სერვისებით უზრუნველყოფა“ ფარგლებში ახორციელებს ქალაქ ქუთაისის მუნიციპალიტეტში მცხოვრები გენდერული ნიშნით და ოჯახში ძალადობის მსხვერპლი ქალებისა  და გოგონებითვის ფსიქიკური ჯანმრთელობის სერვისის მიწოდებას. კერძოდ: ფსიქოლოგის, სოციალური მუშაკის მომსახურებას, ასევე ფსიქიატრის კონსულტაციას და საჭიროების შემთხვევაში ფსიქიატრის მიერ დანიშნული მედიკამენტებით უზრუნველყოფას, რაც ხორციელდება ქუთაისის მერიის წილობრივი ფინანსური მხარდაჭერით, რომელიც განისაზღვრება 10000 /ათი ათასი/ ლარის ოდენობით. ქვეპროგრამის ფარგლებში ფინანსდება არაუმეტეს 20 ბენეფიციარისა. 
ბენეფიციარების ქვეპროგრამაში ჩართვა: სერვისში რეფერირებას ახდენს განმახორციელებელი - ქუთაისის მუნიციპალიტეტის მერიის სოციალურ საკითხთა სამსახური, ხოლო ამის შემდგომ GCRT-ის ქუთაისის სარეაბილიტაციო გუნდი მოქმედებს შემდეგი სქემის შესაბამისად: საწყის ეტაპზე, სოციალური მუშაკი წარმართავს ბენეფიციარის პირველად ინტერვიუირებას, საჭიროებების განსაზღვრას და აწარმოებს შემთხვევის მართვას სკრინინგ- ინსტრუმენტების გამოყენებით.  შემდეგ ეტაპზე ცენტრის სარეაბილიტაციო მულტიდისციპლინური გუნდი ახდენს ბენეფიციარისთვის ინდივიდუალური საჭიროებებიდან გამომდინარე, შესაბამისი მომსახურების დაგეგმვას, როგორც ცენტრის შიგნით, ისე გარე რეფერალური სერვისის, ფსიქიატრის კონსულტაციის  და საჭიროების შემთხვევაში მედიკამენტებით უზრუნველყოფის სახით. ბენეფიციარებისთვის გაწეული მომსახურება აღირიცხება ცენტრის მიერ სპეციალურად შემუშავებულ ფორმაში - "ანგარიში ბენეფიციარისთვის გაწეული მომსახურების შესახებ", რომელსაც ყოველთვიურად წარუდგენს ქუთაისის მუნიციპალიტეტის მერიას. დოკუმენტი  ასახავს გაწეული კონსულტაციებისა და გაცემული მედიკამენტების შესახებ ინფორმაციას და რაოდენობას, რომელიც დამოწმებულია ბენეფიციარის ხელმოწერით. ასევე საწყის ეტაპზე, ერჯერადად, წარმოადგენენ  ბენეფიციართა ჯანმრთელობის ცნობას ფორმა NIV-100/ა-ს. მომსახურების ფარგლებში გათვალისწინებული სამუშაოსთვის თანხის ანაზღაურება ხორციელდება წინასწარ, ყოველკვარტლურად, რომლის შემდეგ მომსახურების მიმწოდებელი ვალდებულია მერიას წარუდგინოს  გადახდილი ავანსის ხარჯის დამადასტურებელი დოკუმენტაცია. მომსახურების მიმწოდებელმა შესრულებული სამუშაოს ანაზღაურების მიზნით, სოციალურ საკითხთა სამსახურში უნდა წარმოადგინოს შესრულებული სამუშაოს შესახებ ფინასური ანგარიში კვარტალში ერთხელ, თანდართული ფორმით. კერძოდ, გაწეული კონსულტაციების, მედიკამენტების გაცემისა და ხარჯების დამადასტურებელი დოკუმენტაცია. შესრულებული სამუშაოს დადასტურების შემთხვევაში, ქვეპროგრამის მიმწოდებელსა და განმახორციელებელს შორის გაფორმდება მიღება–ჩაბარების აქტი.
პროექტის განხორციელების აქტივობათა გეგმა/გრაფიკი საბიუჯეტო წლის  განმავლობაში:
	აქტივობა 
	თვეები

	სამუშაო შეხვედრები ა(ა)იპ „წამების მსხვვერპლთა ფსიქო-სოციალური და სამედიცინო რეაბილიტაციის საქართველოს ცენტრ“ /GCRT-თან, შეხვედრის თემატიკის განსაზღვრა, სამოქმედო გეგმის შემუშავება.
	თებერვალი

	ურთიერთშეთანხმების მემორანდუმით ნაკისრი ვალდებულების შერულება. საფინანსო სამსახურის მიერ პროექტის მხარდასაჭერად გამოყოფილი თანხის 10000 ლარის ეტაპობრივად ჩარიცხვა ა(ა)იპ „წამების მსხვვერპლთა ფსიქო-სოციალური და სამედიცინო რეაბილიტაციის საქართველოს ცენტრის“ ანგარიშზე.
	ყოველკვარტლური

	პროგრამის წარმართვა: ბენეფიართა განცადებების და დოკუმენტაციის (ჯანმრთელობის ცნობა ფორმა N100 და პირადობის დამადასტურებელი) მიღება და პროვაიდერ ორგანიზაციაში რეფერირება.
	ყოველთვიური

	ა(ა)იპ „წამების მსხვვერპლთა ფსიქო-სოციალური და სამედიცინო რეაბილიტაციის საქართველოს ცენტრის“ ანგარიშის წარმოდგენა, ბენეფიციართათვის გაწეული მომსახურების შესახებ. (დოკუმენტში  ასახულია გაწეული კონსულტაციებისა და გაცემული მედიკამენტების შესახებ ინფორმაცია და რაოდენობა, გამოსახული ფულად ერთეულში და დამოწმებული ბენეფიციარის ხელმოწერით.)
	ყოველთვიური

	ა(ა)იპ „წამების მსხვვერპლთა ფსიქო-სოციალური და სამედიცინო რეაბილიტაციის საქართველოს ცენტრის“ მიერ გადახდილი ავანსის ხარჯის დამადასტურებელი დოკუმენტაციის წარმოდეგნა. ახალი გადარიცხვა ორმხრივი მიღება-ჩაბარების აქტის გაფორმების შემდეგ.
	ყოველკვარტლური

	პროექტის დასრულება და ანგარიშის მომზადება.
	დეკემბერი



პროექტის განხორციელებისთვის მიღებული დოკუმენტაცია: 
1. ქალაქ ქუთაისის საკრებულოს 2023 წლის 27 დეკემბრის N79 დადგენილება; 2. ქალაქ ქუთაისის მუნიციპალიტეტის მერიასა და არასამეწარმეო (არაკომერციული) იურიდიული პირი „წამების მსხვერპლთა ფსიქოსოციალური და სამედიცინო რეაბილიტაციის ცენტრს“ შორის გაფორმებული 2024 წლის ურთიერთშეთანხმების მემორანდუმი.

პროექტის, „გენდერული ნიშნით და ოჯახში ძალადობის მსხვერპლი ქალებისათვის ფსიქიატრიული   სერვისებით  უზრუნველყოფა“ ფარგლებში, ჩართულია „წამების მსხვერპლთა ფსიქოსოციალური და სამედიცინო რებილიტაციის საქართველოს ცენტრი/GCRT, რომლის პროექტი „გენდერული ნიშნით და ოჯახში ძალადობის აღმოფხვრის ხელშეწყობა“ დაფინანსებულია ევროკავშირის მიერ. პროექტის საერთო ღირებულება შეადგენს 947368  /ცხრაათას ორმოცდაშვიდი ათას სამას სამოცდარვა/ ევროს.  
პოექტში გამოყენებულია ქუთაისის მუნიციპალიტეტის მერიის სოციალურ საკითხთა       სამსახურის, საფინანსო პოლიტიკისა და სახელმწიფო შესყიდვების სამსახურის და ა(ა)იპ „წამების მსხვვერპლთა ფსიქო-სოციალური და სამედიცინო რეაბილიტაციის საქართველოს ცენტრის“ ადამიანური რესურსი; 
 მუნიციპალიტეტის ფინანსური რესურსი, თანადაფინანსების სახით არის 10000 ლარი, დონორის დაფინასება 947368 / ცხრაათას ორმოცდაშვიდი ათას სამას სამოცდარვა/ ევრო.  

  პოექტში გამოყენებულია ქუთაისის მუნიციპალიტეტის მერიის და ფსიქო-სოციალური ცენტრის მატერიალურ-ტექნიკური ბაზა.

პროექტის განხორციელების პროცესში გამოკვეთილი პრობლემა: 
1. რიგ შემთხვევებში ბენეფიციართა მხრიდან საჭირო დოკუმენტაციის წარმოდგენა
2. ბენეფიციართა და მათი ოჯახების დემოტივაცია მიიღონ მომსახურება, რაც სავარაუდოდ გამოწვეულია სტიგმით და ცნობიერების დაბალი დონით.

პროექტის დაგეგმვის და განხორციელების პროცესში ჩართულია: ქუთაისის მუნიციპალიტეტის საკრებულო; მერიის სოციალურ საკითხთა სამსახური; საფინანსო პოლიტიკისა და სახელმწიფო შესყიდვების სამსახური ა(ა)იპ „წამების მსხვერპლთა ფსიქოსოციალური და სამედიცინო რეაბილიტაციის საქართველოს ცენტრი“.


8. მიღწეული შედეგი და დადებითი გავლენა: 
(დეტალური, დოკუმენტირებული ინფორმაცია მიღწეული შედეგების შესახებ)  
 
გაუმჯობესდა მენტალური დაავადების მქონე პირთა მკურნალობის ხარისხი;    ბენეფიციარებს მიეცათ ფსიქოლოგიურად დამზოგველ გარემოში მკურნალობის შესაძლებლობა; მათ აღარ უჩნდებოდათ შიში მკურნალობისა და სამკურნალო დაწესებულების, რის გამოც გაიზარდა ექიმთან დროული მიმართვიანობა და გაუმჯობესდა მკურნალობის შედეგი; შეიძინეს ის უნარ-ჩვევები, რაც საჭიროა საკუთარი დაავადების მართვისთვის; შემცირდა ბენეფიციართა სტაციონარში გადაყვანის შემთხვევები; ფსიქოსოციალური მომსახურება დაეხმარა ბენეფიციარებს საკუთარი უნარ-ჩვევების გამოვლენა და განვითარებაში, რაც ხელს შეუწყობს მათ სოციალური ინტეგრაციის პროცესს.


9. მიღებული გამოცდილება და გაკეთებული დასკვნები:
(ამ ნაწილში მოცემული უნდა იყოს პროექტის განმახორციელებლის  რჩევები და მოკლე გზამკვლევი იმათთვის, ვინც ეცდება აღნიშნული წარმატებული პრაქტიკა დანერგოს თავის მუნიციპალიეტეტში)

· წარმატების განმსაზღვრელი ფაქტორები (მ.შ.: კონკრეტული მუნიციპალიტეტისათვის სპეციფიკური ფაქტორების ჩათვლით);
· ინფორმაცია პრაქტიკის/ინიციატივის მდგრადობის შესახებ (გთხოვთ, მიყვეთ პუნქტობრივად):
ა) პროექტის შედეგად მუნიციპალური სერვისის მიწოდებაში ასახული ცვლილება;
ბ) პროექტის შედეგად ადგილობრივ ბუჯეტში ასახული ცვლილება;
გ) მოსახლეობის მხარდაჭერა; 
დ) შეტანილია თუ არა პროექტი მომავალი წლის ბიუჯეტში;

საქართველოს რეგიონებშიც განსაკუთრებით დიდია ძალადობის მსხვერპლი ქალებისათვის ფსიქოსოციალური და სამედიცინო-ფსიქიკური სერვისების მიწოდების პრობლემები. კვლევებითაც იკვეთება, რომ ძალადობაგანცდილი ქალების საჭიროებების დაკმაყოფილების ერთ-ერთი გზას სწორედ ზემოაღნიშნული წარმოადგენს. გასათვალისწინებელია, რომ პროექტი, არსებული ადამიანური და მცირე ფინანსური რესურსით ადგილობრივ დონეზე, ბენეფიციარებსთვის მნიშვნელოვანი და შედეგზე ორიენტირებული სერვისი მიწოდების საშუალებას იძლევა. გუნდური მუშაობა, კრიტიკული აზროვნება და სწორი მენეჯმენტი (დაგეგმვა, წარმართვა, მონიტორინგი და კონტროლი) პროექტის წარმატების მთავარი განმსაზღვრელი ფაქტორია. პრობლემის აქტუალობა და  პროექტის  შედეგი განაპირობებს  მის მდგრადობას და შესაბამისად ის გათვალისწინებულია მომავალი წლის ბიუჯეტში. 


10. საკრებულოს როლი:
· პროექტის/ინიციატივის დაგეგმვის, განხორციელების, შედეგების შეფასების საკითხში;
· საუკეთესო პრაქტიკის პროგრამის კონკურსში მონაწილეობისათვის პროექტის/ინიციატივის შერჩევის საკითხში;
· როგორი იყო საკრებულოში არსებული ფრაქციების დამოკიდეულება ამ პრაქტიკის/ინიციატივის მიმართ;
ქალაქ ქუთაისის მუნიციპალიტეტის საკრებულოს სოციალურმა კომისიამ განიხილა აღნიშნული პროექტი და პრობლემის აქტუალობიდან გამომდინარე,  2023 წლის 27 დეკემბრის N79 დადგენილებით დაამტკიცა 2024 საბიუჯეტო წლის სოციალური პროგრამების ფარგლებში.


11. პრატიკასთან/ინიციატივასთან ან ამავე საკითხთან დაკავშირებული,  სამომავლო გეგმების მოკლე  მიმოხილვა; 
სამომავლოდ იგეგემება პროგრამით მოსარგებლე ბენეფიციართა საჭიროებების შესწავლა სოციალური მუშაკის მიერ მომზადებული დასკვნების საფუძველზე, ბენეფიციარების სოციალური ფუნქციონირების გაზრდისა და ეკონომიკური გაძლიერების მიზნით, საჭიროებებზე მორგებული სოციალური ქვეპროგრამის შემუშავება და დანერგვა.
12. საკონტაქტო ინფორმაცია: 
· განაცხადის შევსებაზე პასუხისმგებელი პირის მონაცემები: სახელი, გვარი, თანამდებობა, საკონტაქტო ინფორმაცია (ტელეფონი, ელ-ფოსტა); 
· პროექტის საკონტაქტო პირების მონაცემები: იმ პირთა სახელი, გვარი, სამსახურებრივი პოზიცია, ტელეფონი, ელ.ფოსტა, რომლებიც ჩართულნი იყვნენ პროექტის დაგეგმვასა და განხორციელებაში და, საჭიროების შემთქვევაში, შეუძლიათ პროექტის შესახებ დამატებითი ინფორმაცია მიაწოდონ დაინტერესებულ პირებს.



მამუკა ხიმშიაშვილი - ქალაქ ქუთაისის მუნიციპალიტეტის მერის მოადგილე (ტელ. 577772989; e-mail: mamuka.khimshiashvili@kutaisi.gov.ge);
ვარლამი გობეჯიშვილი - ქალაქ ქუთაისის მუნიციპალიტეტის მერიის სოციალურ საკითხთა სამსახურის ხელმძღვანელი (ტელ: 599506029; e-mail: varlami.gobejishvili@kutaisi.gov.ge);
ნატალია თევდორაძე - ქალაქ ქუთაისის მუნიციპალიტეტის მერიის სოციალურ საკითხთა სამსახურის პირველი კატეგორიის უფოსი სპეციალისტი (ტელ: 595227677; natalia.tevdoradze@kutaisi.gov.ge);




13. თანდართული დოკუმენტების/მასალების სია 
გთხოვთ განაცხადს თან დაურთოთ:
ა) პროექტის განხორციელების პროცესში შექმნილი დოკუმენტები;
ბ) პროექტთან დაკავშირებით გამოქვეყნებული ანგარიშები (მ.შ.: მერის, საკრებულოს წევრის ანგარიშები);
გ) ადგილობრივი ეკონომიკური განვითერბის გეგმა, სტრატეგია ან სხვა დოკუმენტი, რომელიც კავშირშია პროექტის განხორციელებასთან;
გ) პროექტის განხორციელების,  სხდომების, მოსახლეობასთან შეხვედრების ამსახველი ფოტო-ვიდეო მასალა ან შესაბამისი ლინკი.




განაცხადის მიღების ვადაა  2024 წლის  1 ოქტომბერი -20 ნოემბერი .
შევსებული განაცხადი და თანდართული დოკუმენტაცია გთხოვთ  ატვირთოთ ვებ-პორტალზე   bestpractice.nala.ge
* შენიშვნა:  განაცხადის შევსებასთან დაკავშირებით კითხვების არსებობის შემთხვევაში დაუკავშირდით ნინო ზურაბიშვილს ტელ.: 5 95 57 77 34  nzurabishvili@nala.ge ან ელენე ჩხეიძეს ტელ.: 555 23 53 33 echkheidze@nala.ge



